
A přińdźecbu chwatajcy...
A přińdźechu chwatajcy 
a namakachu wobeju,

Marju a Jozefa, 
a tež dźĕćatko 
w žłobje ležo.
(Lukaš 2,16)

Kak znata a kak rjana je naša hodowna 
stawizna. Jozefjez Marju po puću, pytataj 
hospodu w Betlehemje, dźĕćo so narodźi 
a swjata swćjba z dźĕćatkom je w njebjeskim 
swĕtle. Pastyrjam wozjewi so wjesoła po- 
wĕsć, woni chwataja do Betlehema, zo by- 
chu so w hrodźi modlili. Skonćnje přicha- 
dźeja třo kralojo. Koźdu sadu hodowneje 
stawizny mćžeš hłuboko rozpominać. Wu- 
mĕłcy su sceny na wšelake wašnje zwo- 
braznili. Spisowaćeljo su je z wulkej fanta- 
ziju na najwšelakoriše hodowne stawizny 
přepisali.

Do trochu mjenje znatych scenow ho- 
downeje stawizny słuša woteńdźenje pa- 
styrjow z pola do Betlehema. Woni stra- 
žowachu wonka před mĕstom swoje sta- 
dło. Nadobo widźachu swĕtło a słyšachu 
njebjeski hłos: »Wam je so dźens Zbožnik 
narodźił, kotryž je Chrystus, Knjez, w Da- 
widowym mĕsće." Jandźeljo spĕwaja Bohu 
k česći njebjeski kĕrluš. Swĕtło z wyšiny 
bĕše nad pastwami widźeć. Jandźeljo so 
zhubja. Woni stupaja zaso do njebjes, 
kaž w bibliji čitamy. Pastyrjo wo tym 
wuradźuja, što bychu nĕtko činili. Woni 
wobzamknu, zo njewostanu wonka na 
pastwach. Jich ćehnje do mĕsta, do hro- 
dźe, w kotrejž je so Zbćžnik narodźił. 
Nochcedźa jenož słyšeć wo narodźenju 
Zbožnika, ale chcedźa jeho tež widźeć, 
jeho dožiwić, při nim stać. Pastyrjo so 
njekomdźa. Podadźa so, kaž w bibliji 
čitamy, .chwatajcy" na puć, zo bychu 
prawje borze Zbožnika widźeli.

W  sw o jbn e j zh rom adn osć i c h w a ta ja  nan, m ać a  dźĕćo  do  B etlehem skeje  hrodźe  
k žłob ju  now onarodźeneho Zbožnika. Linolowa rĕzba: J iř i  Zejfart, 2004

Tuton wokomik hodowneje stawizny wi- 
dźimy na wobrazu. Tola što to? Na wobrazu 
njewidžimy pastyrjow, kiž chwataja k hrć- 
dźi, ale spćznajemy wjele bćle swćjbu: 
dźĕćo prĕdku, potom nana, kiž ze swojej 
žonu ruku w ruce k Jezusej do Betlehem- 
skeje hrćdźe chwata. Wumĕłc chce z taj- 
kim zmĕnjenjom dać nałožowanje za naš 
čas. Tak kaž su tehdy pastyrjo z polow do 
Betlehema chwatali, zo bychu Jezusa wi- 
dźeli, tak mamy my dźensa jako swojby so 
Jezusej přibližić. Hodowna stawizna njeje 
nĕkajke romantiske powĕdanje ze zańdźe- 
nosće, ale wona mĕri so na přitomnosć: 
Přiwobroć swoje mysle Jezusej, ty a twoja 
swćjba! Njekomdźće so!

Je  při tym jara zajimawe, zo njesteji wu- 
mĕłc sam ze swojej interpretaciju. W  na- 
šich spĕwarskich namakamy hodowny kĕr- 
luš, w kotrymžje hodowna stawizna runje

tak rozłožena kaž na našim wobrazu. 
W  kĕrlušu „Pastyrjo, pojće" (spĕwarske čo. 
48) je farar Jan Wałtar přełožił abo pře- 
basnił: „Pastyrjo, pćjće, nan, dźĕći a mać". 
Serbski přełožer je hišće přetrjechił nĕmski 
original, w kotrymž rĕči so wo tym, zo maja 
pastyrjo přińć, mužojo a žony.

Hody su swjedźeń swćjby. Je  prawje, zo 
bjerjemy sej w hodownym času wjace 
chwile za mjezsobnu zhromadnosć. W  ča- 
su rozpada swojbow dyrbimy znamjenja 
stajeć za to, zo su wone nam schow 
a škitne mĕstno. Hody su swjedźeń naroda 
Jezusa. Naš wobraz woboje zjednoćuje: 
zhromadnosć swćjby před nowonarodźe- 
nym Božim synom.

Nadźijomnje so tež pola nas w našich 
swojbach poradźi, zo so zhromadnje poda- 
my k žłobju, w kotrymž leži naš Zbožnik.

Jan M alink

Trojny serbski knizny jubilej
Lĕto 2005 chila so ke kćncej. Protyki za 
nowe lĕto su dodźĕłane. Dźeni- 
kowe ručne protyki čakaja
na pomocny mĕrkušk p]e\-f LudŹOprotyki Čitlju 
njaka. Prĕnjeterminy su so 
hižo zapisali. Azaso zawjert- a Boh wjedro.
nje so nowe lĕto kaž wusyłanski 
program. Nĕkak je to wostudłe, wšako so 
wšitko wospjetuje: narodniny, jutry, hody 
... rano stawać, wječor do łoža ... Ale nĕ 
wšak: Wotwobroćmy so wot protykarskich 
rćštow a přibližmy so lĕtnym wšelčiznam 
radšo z pjelnjakom wotnutřka. Kožde no- 
we lĕto, haj samo kćždy nowy dźeń so 
z nowostkami wupjelnja. Stańši złoža hu- 
stodosć hišće njewĕmy, što nas w bĕhu 
dnja wočakuje, koho připadnje po puću 
zetkamy, kotry posmĕwk nas dosćehnje. 
Mjeńše a wjetše překwapjenki nas wšĕdnje 
p ř e w o d ź u j a .
Protyka nitkuje 
dny do předźe- 
na tydźenja. Ko- 
tru nitku sej za 
kćždy dźeń na- 
woblečemy, leži 
w našich rukach.
Mjeńše a wjetše 
wosobinske roz- 
sudy nam nichtć 
njewotewza.

H ućinjanski 
farar Robert Rje- 
da rozsudźi so 
za wudaće prĕ- 
njeje serbskeje 
protyki, přetož 
zwĕsći: „Serbski 
hospodar kupi 
sej kćždolĕtnje 
nĕmski kalender, 
dokelž w serbskej
maćernej rĕči žadyn tu njeje. Čehodla pak 
njedyrbjał Serb tež swoju serbsku protyku 
mĕć?" Pomjenowałje swoju knižnu proty- 
ku „Předźenak" po čłowjeku, kotryž w daw- 
nych časach ćahajo po wsach předźeno 
nakupowaše a připćdla tu a tamnu no- 
wostku powĕdajo sobu předawaše. Prĕnje 
čisło knižneje protyki wuńdźe lĕta 1855 
a bĕ napředźene z praktiskim duchom, po- 
wučnym zynkom a powĕdarskej zabawu 
za serbskich wjesnjanow 
a mĕšćanow. Redaktor 
Robert Rjeda wjazaše 
z powrjestłom ducha 
snopy potrjeby za wšĕdny 
dźeń. Dźĕłaše protyki dlĕje hač tři lĕ t~  
dźesatki. „Předźenak" sta so w tutym času 
ze swĕrnym poradźowarjom a přewod-

nikom ewangelskich Serbow. Ženje njetrje- 
baše protyce kwoli z mćšnju třasć. 

Hač do dźensnišeho so serb- 
ska protyka derje předawa, 
snano težtohodla, dokelžje 

so po radźe Roberta Rjedy to,
„štožje njenuzne a štož lud njerozu- 

mi, wonka wostajiło".
Jako duchownyje Robert Rjeda swojich 

čitarjow k pilnemu wužiwanju biblije na- 
mołwjał. Hač dotal posledni nakład 
cyłkowneho serbskeho Swjate 
ho pisma je so w lĕće 1905 Z ' Hdyžje ćimutno, 
wudał. W  swojim prĕnim čisle f
„Předźenaka" napisa farar Ro- sej kĕrlu š e  Spĕwaj. 
bert Rjeda: „Biblija abo Swjate Pismo 
wostanje přeco za wšitkich, młodych kaž 
starych, tćn złoty šackašćik." A za Serbow 
so drohoćinka rozšĕri na maćernorĕčny

najebać teho wšĕdnje bibliske citaty „wu- 
trubja" (Mt 6,2). Bože słowo jako mĕritko 
za naše byće njemćže nam rozsud wo- 
sobinskeje wĕry wotewzać. Ziwjenske wĕr- 
nosće so nam přez jonkrćtne čitanje 
w Swjatym pismje njewotkrywaja. Wšĕdnu 
wariantu za čitančko w bibliji poskićuja 
Ochranowske hesła z tekstom ze Stareho 
a Noweho testamenta. Lĕtsa su so Hesła 
k šestemu razej do serbskeje rĕče přełožili.

Wothłćs na Bože słowo z bi- 
blije zanošuja kĕrluše. 
Serbske spĕwarske wuń- 
dźechu 1955 jako skrćt- 
šeny nakład z lĕta 1931 

a čakaja na bćrzomne 
ponowjenje. Kaž wobstejnosće 

cyrkwje mĕnjeja so zdobom liturgija a kĕr- 
luše. Duchowne spĕwy žiwjensku časnosć

BIBLIA,

^ s « ) ja f e  'g figm o
ftarefyo a non>efyo fafonja,

IWI

D. W«rcitaa Snttna

a ijana n> SSub«|tejai§ o 3ono SatMta a Sufejadj. řoj Irj

fe i#f«Ut«j' >r64M «f«t(oicna 

Prĕn ja  se rb sk a  p rotyka z lĕta 1855, z e s ta ja n a  w ot fa r a r ja  R oberta  Rjedy w  Hućinje -  jĕdn aty  a  zdobom  
posledn i n ak ład  se rb sk e je  bib lije, w o b sta ra n y  1905 w ot fa ra r ja  Jurja J ak u ba  w  N je sw ač id le  -  posledn je  
serbske spĕw arske , w u date  1955 wot konw enta serbsk ich  duchownych Repro: Sl

přełožk jako smĕrodajny tekst za wuwiće 
hornjoserbskeho pismowstwa. Jĕdnaty na- 
kład biblije z lĕta 1905 złožuje so na pře- 
łožk serbskich ewangelskich duchownych 
Bĕmarja,Jokiša, Langia Waweraz lĕta 1728.

We 18. a 19. lĕtstotku bĕ biblija husto 
jenička serbska kniha w swćjbach a tuž ju 
zawĕsće, kaž přisłowo praji, na knižencu 
plĕsniwić njedachu. A jeli sami serbsce 

čitać njezamćchu, potom ćim 
kedźbliwišo Bože słuž- 

by sćĕhowachu.
Biblija jako po- 

wšitkownje płaćiwa 
kniha so dźensa tak 

bjeze wšeho wjace njepřipozna- 
je, ale što zamćže hižo bibliske studnički 
wučerpać. Mjenje abo bćle njewĕdomje so

Biblija tćrli njebjeski napoj. 

Biblijaje Boža lĕkarnja.

a cyrkwinske lĕto přewodźuja. Poprawom 
chowa so tež w spĕwarskich protyka, wša- 
ko njemožemy kjutram hodowny kĕrluš 
zaspĕwać. Tuž dźĕła tež farar za koždu 
Božu słužbu protyki.

Cłowjek žedźi so za ročnicami-wjer- 
škami, kiž hodźa so wopominać abo wo- 
swjećić.

Lĕto 2005 chila so ke koncej a nochce- 
my mjenowane mĕzniki wulce woswjećić, 
ale so dopominać, zo je před połsta lĕtami 
dotal posledni nakład spĕwarskich wušoł 
a před sto lĕtami dotal posledni nakład 
serbskeje biblije. 1855 je serbska protyka 
swoje prĕnje lĕto zawjertnyła. Po wšĕm 
zdaću lĕpi ličba pjeć na pjatach pismowstwa 
w serbskich ewangelskich stawiznach.

M ĕran a  Cušcyna

Aljred Worjech z Brĕzyny 80 lĕt

Jubilar Alfred W oijech  z mandźelskej Herthu na jeju złotym kwasu w  lĕće 1997 Foto: priw.

Tajke dołhe žiwjenje ma wjele powĕdać. 
Takchcu najprjedyjubilarej samemu rĕćeć 
dać:

•k
.Narodźich so 1. decembra 1925 w Brĕ- 

zynje pola Hućiny. Staršej mĕještaj małe 
šĕsćhektarske ratarstwo. Do šule a powo- 
łanskeje šule chodźach w Hućinje a po 
tym hišće dwĕ lĕće do ratarskeje šule 
w Budyšinje. Bćrze po mojich 17. narodni- 
nach zwołachu mje do dźĕłoweje słužby. 
Bĕch pjeć mĕsacow na kupje Sylt w Sewjer- 
nym morju, twarjachmy tam drćhi a wob- 
twjerdźenja. Tam mje tež dosćahny zwoła- 
nje do wojakow. Jenož jedyn tydźeń smĕ- 
dźach mjeztym dom na dowol. Přińdźech 
k lĕtarjam a hnydom do Francoskeje. Po- 
prawom bĕch sej myslił na wukubłanje 
jako pilot. Za to pak bĕ połoženje 1943/44 
tola hižo dosć kritiske, tak tyknychu mje 
do přewodneho komanda za železniske 
transporty. Mĕjachmy wosebity wagon, 
w kotrymž bydlachmy, a jednu flak-ka- 
nonu přećiwo hłuboko lĕtacym lĕtadłam. 
Husto bĕchu wagony z bombami a muni- 
ciju nakładowane, tak zo bĕchmy stajnje 
w dosć wulkim straše.

Konc wojny dožiwich blisko Cuxhavena. 
Jendźelčenjo nas zajachu a dyrbjachmy 
rozbombowane lĕtanišćo rumować. Po 
nĕkotrych tydźenjach smĕdźachu wšitcy 
ratarjo k wokolnym buram, zo bychu na 
žnjach pomhali. Po jenož wosom tydźe- 
njach nastajich so na puć domoj. Prĕni 
pospyt zwrĕšći. Rusojo posłachu mje 
wrććo. Druhi kroć bĕch žno kusk mudriši. 
Rĕčach serbsce z Rusami a ći myslachu 
sej, zo sym nĕkajki dźĕłaćer z wuchoda 
a dachu mi hić. Tak přińdźech po nĕko- 
trych dyrdomdejach derje dom.

Doma bĕ wšo wurubjene, pobracho- 
waše na drastach. Na statoku wzapadźe 
mĕjachu dosć. Tak podach so hišće raz na 
puć. Tam došedši počachmy najprjedy raz 
z cokorowych rĕpow palenc palić. Z palen- 
com sy w powćjnskim času mćhł wjele 
docpĕć. Z wulkim mĕchom drabow a pjeć 
blešemi palenca nastajich so dom. Zaso 
bĕžach Rusam do rukow. Palenc bĕch wot-

Sobotu, 5. nowembra, zahaji so z rańšej 
nutrnosću fararja Johannesa Probsta z Bu- 
dyšina we wosadnym domje na Hornčer- 
skej nazymska synoda. Předsyda synody 
Albrecht Morten přepoda słowo bratrej 
Lehmannej, nawodźe diakonije w Budyskej 
eforiji. Won přednošowaše wo temje: Wo- 
sada trjeba diakoniju - diakonija trjeba 
wosadu.

Přednošowarjej dźĕše wo to, zo wosadni 
zapřimnu: Diakonija je wažny skutk cyr- 
kwje a je so tež wot cyrkwje załožiła. Won

był, ja paksmĕdźach hić. Hćršach so pola 
mĕstneje komandantury, ale tam so mi 
jenož smĕjachu. Za tajke wĕcy pječa njebĕ- 
chu zamołwići. Tehdy njemĕjach žadyn 
strach, dźensa wĕm, zo by wĕc mohła tež 
hinak skćnčić.

Ćežki započatk doma wolćži dobre su- 
sodstwo. Jedyn pomhaše druhemu. Popra- 
wom bĕchu wšitcyjenak potrjecheni. Lie- 
peltec swćjba ze Šleskeje bĕ w Brĕzynje 
namkała nowu domiznu. Staršej a dwaj 
bratraj započachu jako noworatarjo, 
dźowka Hertha bu 1947 moja mandźelska. 
W  našim domje poča wusko być, wšako 
bĕštej tež mojej sotře Herta a Hana hišće 
doma. Tuž rozsudźich so 1949 z mandźel- 
skej a dźowčičku Elfriedu na ludowym ku- 
ble Gamig pola Pirny dźĕłać. 1952 prošeše 
mćj nan, zo bychmy tola zaso dom přišli. 
Lĕta samostatnosće bĕchu so spĕšnje mi- 
nyli. Bćrze bĕchmy wulka swćjba, synaj 
a tři dźowki mĕjachu so zastarać. 1960 
přińdźe kolektiwizacija, kaž ju wšitcy rata- 
rjo tehdy w NDR dožiwichu. Dźesać lĕt 
dźĕłachmoj z mandźelskej w pćlnej briga- 
dźe. Wot 1970 do 1990 dźĕłach we wulkej 
prodrustwowej hrćdźi w Brĕzynje."

pak zwĕsći, zo su jenož tři wosady z čłonom 
Diakoniskeho skutka. Po słowje rĕka diako- 
nija „słužba w najwšelakorišich nuzach". 
Najwjetša nuza čłowjeka je wotpad wot 
Boha. Tehodla je wša pomoc wusko zwja- 
zana z nadawkom, čłowjekej w jeho nuzy 
po přikładźe Jezusa posrĕdkować Božu 
lubosć. Znaty serbski farar Imiš w Hodźiju 
je so jara za nutřkowne misionstwo a za 
diakoniju zasadźował a Marćiny wustaw 
w Budyšinje załožił. Tehodla je so tež nowa 
starownja w Budyšinje po nim pomjeno-

Znajach Alfreda hižo dołho. Druhdy zet- 
kachmoj so při Hućinjanskim dwćrnišću, 
hdyž dyrbjachmy swoje dyrbizny wotedać. 
Wćn kaž ja, wobaj mĕjachmoj zapřah 
z jednym wołom.

Worjechec a Liepeltec swćjbomaj přisłu- 
ša dźensa poł Brĕzyny. Připad chcyše, zo 
so naš najstarši syn před 25 lĕtami z Wo- 
rjechec dźowku woženi. We Worjechec 
wulkej swojbje ze 14 wnučkami a štyrjomi 
prawnučkami knježeše přeco dobra zhro- 
madnosć bjez nĕkajkeje hadrije abo zawi- 
sće. Tola tež horjo njewuwosta. Najstarši 
syn zemrĕ 50lĕtny na infarkt, jedna wnuč- 
ka je ćežko zbrašena.

Alfred Worjech je swojemu serbskemu 
ludej swĕrny wostał. Wjele lĕt bĕ předsyda 
Domowinskeje skupiny Brĕzyna-Hućina. 
Won wobdźĕluje so stajnje na serbskich 
cyrkwinskich a kubłanskich dnjach, je za- 
stupjer Hućinjanskeje wosady w Serbskim 
wosadnym zwjazku a wot załoženja sem 
sobustaw Serbskeho ewangelskeho towar- 
stwa.

Za wšu swĕru njech je Alfredej Worje- 
chej dźak wuprajeny. Bćh spožč jemu žo- 
hnowany wječor žiwjenja.

Kurt Latka

wała. Bratr Lehmann předstaji nam na- 
dawki 250 diakoniskich sobudźĕłaćerjow 
we wšelakich domach našeje eforije. Tři 
štwćrćiny sobudźĕłaćerjow přisłušeja cyr- 
kwi. Zo bychu tež zbytni duchowne zakła- 
dy diakonije zrozumili, přewjedźe so w lĕće 
2006 winowatostny seminarwĕry. Hospo- 
darski plan diakonije ma z 8,5 milionami 
eurow nahladnu wysokosć a so nam bliže 
rozłoži. W  štyrjoch skupinach přemyslo- 
wachmy wo wĕstych ćežišćach.

Po wšelakich informacijach z eforije a wo 
krajnej synodźe so wokrjesna synoda připoł- 
dnju skonči. Přichodne zeńdźenje je plano- 
wane za 7. apryl 2006. Handrij W irth

Budyšin: Wokrjesnasynoda

Jurij Šenk z Delnjeje Horki 80 let
Dnja 11. decembra swjeći w Delnjej Horce 
knjez Jurij Šenk swoje 80. narodniny. Hro- 
madźe z mandźelskej bydli w matym domje 
na kromje wsy, w kotrymž bĕ so 1925 jako 
syn zahrodnika Pawoła Senka a Emy rodź. 
Krušec z Dubrawki narodźił. Wulka zahro- 
da, z kotrejež so swćjba tehdy žiwješe, hižo 
dawno wjac w swćjbnym wobsydstwje nje- 
je. Na njej steji dźensa wulke zarjadniske 
twarjenje spjatehojĕzora. Jurij Šenk wotro- 
sće z jeničkej sotru, Friedu, štyri lĕta młćd- 
šej hač wćn. Wona sta so po wćjnje ze 
serbskej wučerku a skutkowaše jako šul- 
ska wjednica w delnjołužiskim Liškowje, 
nĕhdy nahladnej wosadnej wsy, kotruž hižo 
před tćjšto lĕtami brunicy dla wotbagro- 
wachu. Bohužel jemu sotra před nĕhdźe 
lĕtdźesatkomaj na raka zemrĕ. Tež swo- 
jeho nana Jurij Šenk na tragiske wašnje 
zhubi. W  meji 1945 stupi w swojej zahro- 
dźe na minu, kotražjeho hnydom mori.

Jurij Šenk chodźeše wosom lĕt do šule 
w rodnej wsy. 1940 přińdźeze šule a zapo- 
ča w Budyšinje wučbu ćišćerja. Lĕdma zo 
bĕ wuwuknył, dyrbješe 1943 do wojakow, 
do Francoskeje. Z wćjnskeje jatby wroći so 
1946 dom a započa hnydom w serbskej 
ćišćerni w Budyšinje dźĕłać. Tam wosta 
wšćn powołanski čas, doniž so na wumĕnk 
njepoda. Lĕdma třicećilĕtny wćn chutnje 
schori. Zwĕsći so tumor we hłowje, kotryž 
dyrbješe so 1956 w uniwersitnej klinice

Na serbskich kemšach w oktobrje předstaji 
sup. Malink wosadnym młodeho muža, 
kižtuchwilu we wobłuku Serbskeje super- 
intendentury praktikum předwjedźe. Štć 
won je?

Jeho mjenojeJorg Briesovskya narodźił 
je so w lĕće 1969 w Budyšinje. Dźĕćace 
lĕta přežiwi w Dźĕžnikecach, tam tež šulu 
wopyta. W  lĕće 1983 přesydli so swćjba 
do Budyšina. Po šuli nawukny knjez Brie- 
sovsky powołanje zhotowjerja dźĕłowych 
gratow. Zakćnči wukubłanje w lĕće 1989, 
tola po přewrćće w našim kraju njenama- 
ka žane přistajenje.

Tehdom dosta přez přećela zwisk k cyr- 
kwi. Pola knjeza sup. Siegfrieda Alberta 
chodźeše na hodźiny nabožiny a bu w fe- 
bruarje 1990 wukřćeny. Z tuteho časa so 
težjeho staršej zaso cyrkwi přiwobroćištaj 
a słušataj dźensa k swĕrnym kemšerjam 
Michałskeje wosady.

Sup. Jan Malink młodeho muža namoł- 
wi, zo by so na studij teologije podał. Tuž 
nachwata w bĕhu jedneho lĕta maturu 
a poda so na studij starych rĕčow do 
Krelingena. Po tym studowaše na uniwer-

w Lipsku operować. Při operaciji bĕ tež 
serbski lĕkar přitomny, Richard Bĕrka 
z Plusnikec. Jurij Šenk so wustrowi, wĕste 
strowotne ćeže pak trajnje wostachu. Toho- 
dla ženje njeje smĕł z awtom abo motor- 
skim jĕzdźić, jenož koleso bĕjemu dowole- 
ne. Tež dźĕło dźĕše jemu trochu pomałšo 
wot rukow. W  serbskej ćišćerni ćišćeše 
karty za wahi, tam sej jara wažachu jeho 
akuratnosć a spušćomnosć.

Wjele lĕt bydleše Jurij Šenk doma hro- 
madźe z maćerju. Po jeje smjerći so kćnc 
šĕsćdźesatych lĕt woženi z Hildu Cyžec 
z Chortnicy. Mandźelska bĕ kucharka. 
Dołhi čas kucharješe w znatym „Wodnym 
mužu" w Malešecach, wupomha pak tež 
w Delnjej Hćrce a druhdźe. Dźĕći mandźel- 
skaj njemĕještaj.

Jurij Šenk wosta čas žiwjenja swĕrny 
Serbam a cyrkwi. Lĕdma hdy by falował 
na serbskich cyrkwinskich a kubłanskich 
dnjach abo na zhromadźiznach Serbskeho 
ewangelskeho towarstwa. Wšudźe dojĕ- 
dźe sej tež we wysokej starobje hišće z kole- 
som - a byrnježto před nĕšto lĕtami hišće 
do Wochoz na cyrkwinski dźeń abo samo 
do Slepeho było. Po tym zo bĕ jeho lĕtsa 
spočatk lĕta Boža ručka zajała, zwaži so 
mjeztym zaso z kolesom na serbske wosad- 
ne popołdnja do Malešec. Jubilar bĕ tež 
dołholĕtny sobustaw dźensa wjac njewob- 
stejaceje Delnjohćrčanskeje Domowinske-

M ło d y  te o lo g a  Jd rg  B riesovsky  z Budy- 
šina Foto: priwatne

Přeco z kolesom  a  přeco w jeso łe je  mysle 
-  jub ila r Jurij Šenk loni na zhrom adźiznje  
SET w  N jesw ačid le  Foto: T. Malinkowa

je skupiny. Bĕ tam z pokładnikom, zbĕraše 
přinoški a předawaše serbske protyki a kni- 
hi w Delnjej Hćrce a wokolnych wsach.

Gratulujemy knjezej Jurjej Šenkej wu- 
trobnje k jeho jubilejnym narodninam, dźa- 
kujemy so jemu za wšu swĕru a přejemy 
zbožo, kmańšu strowotu a spokojny wje- 
čoržiwjenja. T.M.

siće w Lipsku teologiju. Studij zakćnči 
z prĕnim eksamenom w januarje 2005. 
Bohužel pak jeho sakska krajna cyrkej nje- 
přewza do cyrkwinskeje słužby. Jako sam 
za nĕkajkim dźĕłom pytaše, poskićijemu 
sup. Malink skromny praktikum při Serb- 
skej superintendenturje. Tam wukonja tu- 
chwilu wšelake techniske dźĕła za nowo- 
wudaće serbskich spĕwarskich.

Knjez Briesovsky zajimuje so tež za serb- 
sku rĕč. Tak wopytuje wot lĕtušeje nazymy 
rĕčny kurs na Ludowej wysokej šuli a cho- 
dźi přidatnje na hodźiny rĕčneje konwer- 
sacije pola wučerki-wumĕnkarki knjeni An- 
gele Langneroweje w Budyšinje. Rjenje by 
było, hdyž by serbsku rĕč dosć derje nawu- 
knył a potom wikarske mĕstno w serbskej 
wosadźe dćstać mćhł.

W  sakskim serbskim cyrkwinskim zako- 
nju steji, zo ma so Serbski wosadny zwjazk 
wo zdobywanje serbskeho dorosta za cyr- 
kwinsku słužbu prćcować. W  zawodnych 
sadach tuteho zakonja so sakska krajna 
cyrkej k swojej zamołwitosći za spĕchowa- 
nje Serbow wuznawa. Tuž by so Serbski 
wosadny zwjazk sylnje za knjeza Briesov- 
skeho zasadźić dyrbjał, zo by namakał wi- 
karske mĕstno w Serbach a zamĕrnje mćhł 
nawuknyć serbsku rĕč. Je  won tola nowa 
nadźija za naše serbske wosadne žiwjenje!

M ĕrćin Wirth

Nowa nadźija?
Jorg Briesovsky praktikantpři Serbskej superintendenturje

Betlehemska kapała w Praze
Betlehemska kapała na Betlehemskim na- 
mĕsće w Praze je jedne z najpomjatnišich 
twarjenjow Cĕskeje. W  prĕnjotnej gotiskej 
kapale, kotrejž tehdy Betlehem rĕkachu, 
prĕdowaše w lĕtach 1402-1413 magister 
Jan Hus. Tohodla zarjaduje husitska čĕsko- 
słowakska cyrkej kćžde lĕto na Husowych 
posmjertninach 6. pražnika w kapale eku- 
menisku Božu słužbu, na kotrejž wobdžĕ- 
leja so tež zastupnicy druhich cyrkwjow a 
wosobiny politiskeho žiwjenja. Kćžde lĕto 
by přišoł Aleksander Dubček, druhdy Vaclav 
Havel, prezident Vaclav Klaus a druzy.

Nĕtčiše twarjenje Betlehemskeje kapały 
pak njeje te, w kotrymž je Jan Hus skutko- 
wał. Wonoje nowotwar (architekt Jaroslav 
Fragner) z lĕt 1950-1952, kotryž nasta na 
mĕstnje prĕnjotneje kapały na zakładźe 
wuchowanych planowze 17. a 18. lĕtstot- 
ka, starych wobrazow a powostankow prĕ- 
njotneho twarjenja. Za rekonstrukciju je 
so čĕskosłowakske knježerstwo rozsudźiło 
na nastork prof. Zdenĕka Nejedleho.

Ze stawiznow kapały
Prĕnjotnu gotisku kapału załožištaj zemjan 
při dworje krala Vaclava IV. Hanuš z Mil- 
heima a staromĕšćanski radny knjez a bo- 
haty překupc Vaclav Křiž. Wonaj postaji- 
štaj kapału za prĕdowanje swobodneho 
Božeho słowa w čĕskej rĕči. Nawoda kapa- 
ły mĕješe być swĕtny mĕšnik, wćn mĕješe 
winowatosć kćždy dźeń dwćjce čĕsce prĕ- 
dować, a mĕješe při kapale bydlić. Prĕda- 
rja wubĕraše Hanuš z Milheima z mužow, 
kiž bĕchu uniwersitni magistrojo a Praski 
mĕšćanosta doporučili. Prĕni prĕdar bĕ 
Jan Protiva z Noveje Vsy, po nim Stĕpan 
z Koli'na a třeći Jan Hus.

Dwoje w ysoke sw isle  -  charakteristikum  
Betlehem skeje k apa ły  Rys.: Cyril Bouda

Kapała bĕ jednore, ale wulke rumne 
twarjenje, zo by w njej tak wjele kaž mćžno 
připosłucharjow mĕstno namakało. K Hu- 
sowym prĕdowanjam zhromadźi so pječa 
wjetšina čĕskich Pražanow. Kapała mĕješe 
trapecojty zakładny rys, drjewjany wjerch 
na drjewjanych stołpach, wysoke wokna 
z kćnčkojtym wobłukom bjez rjapa, wyso- 
ku stanowu třĕchu. Do lĕta 1409 bĕštaj 
kral a tež arcybiskop kapale přichilenaj, 
pozdźišo, hdyž Hus kritiku cyrkwinskeho 
žiwjenja stopnjowaše, nasta rozkora, ko- 
traž skćnči z Husowym wuhnaćom z Prahi. 
Hišće do swojeho wotchada da Hus w smaž- 
niku 1412 w kapale pohrjebać młodźencow 
Martina, Staška a Jana, wotprawjenych 
wot staromĕšćanskich radnych knjezow dla 
wotpokazanja wikowanja z bamžowskimi 
wotpuskami. Na sćĕny kapały da Hus na- 
pisać traktat De sex erroribus (wo šĕsć 
błudach) a k tomu molować tež wobrazy. 
Nĕkotre z nich su so w kopijach wuchowali 
wJenaskim kodeksu.

Z Husowym naslĕdnikom w Betlehem- 
skej kapale bu Jakoubek ze Střfbra, kiž 
započa woprawjeć tež pod wobličom wina. 
Wćn bu 1419 pochowany na kĕrchowje při 
kapale. Sćĕhowace 200 lĕt bu Betlehem- 
ska kapała česćena jako pomnik Husowe- 
ho skutkowanja.

W  lĕće 1548 kapału přetwarichu a po- 
rjeńšichu. Wotstroni so drjewjany wjerch, 
na třoch rjadach stołpow (hromadźe 15) 
natwarichu wjelb, połnćcna sćĕna bu po- 
deprĕta z tołstymaj zepĕromaj. Najstarši 
plan Betlehemskeje kapały pochadźa z ča- 
sa po tutym přetwarje (ze 17. lĕtstotka), 
staršich planow nimamy.

Po přĕhratej bĕłohćrskej bitwje 1620 
přepoda kejžor Ferdinand II. kapałujezui- 
tam. Po rozpušćenju tutoho rjada 1773 bu 
kapała z wotnožku njedalokeje cyrkwje 
swj. Jilji'ja. Wona pak bĕ zanjechana a jeje 
špatny staw poča strašny być. Tohodla bu 
w lĕće 1786 zwottorhana, na jeje mĕstnje 
natwari so třiposchodowy dom (čo. 238, 
239, 256). Při tym so zdźĕla wužichu narań- 
ša, połnćcna a nawječorna sćĕna kapały. 
Powostanki prĕnjotnych gotiskich napi- 
sow wuchowachu so jenož na nawječor- 
nym a zdźĕla na połnćcnym boku.

Kapała dźensa
Při narańšej sćĕnje blisko hłowneho woł- 
tarja je sobuzałožer Hanušz Milheima po- 
chowany kažtež nĕkotři uniwersitni magi- 
strojo ze swojbami. Colna sćĕna kapały 
pokazuje na Betlehemske namĕsto a je do- 
społnje nowa, wona nadpadny z dwojimi 
wysokimi swislemi. Tři tamne sćĕny chowa- 
ja wsebi powostanki prĕnjotnych murjow. 
Narańšej sćĕnje přizamknje so mjeńše twa- 
rjenje, w kotrymž bĕ w přizemju drastko- 
mora a nad njej w prĕnim poschodźe by- 
dlenje prĕdarja. Wjetši dźĕl namĕsta před

B etleh em sk a  k a p a ła  na Betlehem skim  
nam esce w  Praze Foto: M. Malink

kapału (pod kotrymž chowaja so powo- 
stanki zakładow romaniskeje cyrkwje Filipa 
a Jakuba a powostanki bywšeho kĕrcho- 
wa) je woznamjenjeny přez powyšeny chćd- 
nik a škitany přez wotrazowe kamjenje.

Nutřka w kapale mamyzaso drjewjany 
wjerch, njeseny wot prĕčneje hrjady, kiž 
leži na štyrirćžkatymaj stołpomaj. Rum- 
nosć je wobswĕtlena přez wosom wulkich 
woknow (repliki prĕnjotnych woknow) - 
pjeć w połodnišej, dwĕ w narańšej a jedne 
w nawječornej sćĕnje. W  nawječornej sćĕ- 
nje stej wobnowjenej dwĕ małej woknje- 
šce. W  krćtkorańšim kuće kapaly namaka- 
my prĕnjotnu studnju, při nawječornej sćĕ- 
nje natwarichu so nowe drjewjane byrglo- 
we łubje za spĕwarjow. W  narańšej sćĕnje 
je portalk do doma prĕdarjow, dale zachod 
na klĕtku a zachod do priwatneje modler- 
nje překupca Kři'ža. Na sćĕnach su namo- 
lowane z Jenaskeho kodeksa reproduko- 
wane mćlby, su napisane husitske duchow- 
ne spĕwy z Jistebnickich spĕwarskich a dr. 
Z prĕnjotnych napisow wot Jana Husa 
a Jakoubeka ze Stnbra na połnocnej sćĕnje 
wuchowachu so jenož moličke zbytki.

Betlehemsku kapału wužiwa dźensa Če- 
skĕ vysokĕ učem' technickĕ za promocije 
studentow a druhe swjedźenske zarjado- 
wanja. Nimo toho so tu druhdy Bože słuž- 
by wotmĕwaja. W  domje prĕdarjow je za- 
mĕstnjeny muzej, kiž předstaja stawizny 
kapały a skutkowanje jeje najsławnišeho 
prĕdarja Jana Husa. J in M u d ra

Literatura:
Pavel Vlček a kol., Umĕleckĕ pam atky Prahy I, 
Praha 1996
Emanuel Poche, Prahou krokza krokem, Praha 
1958
František Palacky, Dĕjiny narodu českĕho v Ce- 
chach a v Moravĕ III, Praha 1939

Slepjanske kantorki 15letnyjubilej woswjećili
„Dyrbiće na kćždy pad Kantorki zeznać", 
dopomina so Sewjerofriza Gunter Jappsen 
(79) na słowa rozhłosownika Marka Groj- 
licha. Nĕkotre lĕta leži to wroćo. Z teho 
časa so friziske towarstwo Niebull a Sle- 
pjanske kantorki husto zetkachu. Na 15lĕt- 
nym jubileju Kantorkow bĕ Giinter Japp- 
sen ze swojej mandźelskej a dalšimi sobu- 
stawami friziskeho towarstwa 19. nowem- 
bra mjez gratulantami w starej Rownjan- 
skej šuli.

Kantorki wobsteja wot lĕta 1990. Wone 
pĕstuja Slepjansku narĕč - z kĕrlušemi, 
z ludowymi a žortnymi towaršnymi spĕwa- 
mi. Tež hornjo- a delnjoserbsce spĕwaja. 
„Wone su žiwe za swoju wĕru. Lubosć 
k blišemu je za nje samozrozumliwa", praji 
Lydija Nowakec, kiž Kantorkam wot 1990 
do 1993 přisłušeše a sotehdy wo organiza- 
toriske naležnosće staraše. Žony wokoło 
nawodnicy a 1. kantorki Lenki Nowakowe- 
je spĕwaja prĕnjotnje a awtentisce. Wone 
pĕstuja nałožki a je takžiwe zdźerža. 1992, 
po 34lĕtnym přetorhnjenju, wožiwichu ju- 
trowne spĕwanje w Rownom. Z teho časa 
wozjewjeja wjutrownej nocy před mnohi- 
mi statokami spĕwajo poselstwo horjesta- 
ća. Spĕwaja hač do ranja. Při kćždym wje- 
drje. A zakćnča jutrowne spĕwanje tradi- 
cionelnje na spĕwarskich ławkach.

„Nimale wšĕ smy z cyrkwju zwjazane", 
powĕdatej Elsa Myškowa a Hanamarja 
Hajnowa. Wobĕ pochadźatej ze Slepjan- 
skeje wosady, stej w tudyšej cyrkwi křćenej, 
konfirmĕrowanej a wĕrowanej. Tež złotu 
konfirmaciju tu hižo woswjećištej. Znajetej 
jutrowne spĕwanje hišće z młodych lĕt, 
wšako stej wot 1953 do 1955 samej sobu

spĕwałej. Kantorkam přisłušatej wot zało- 
ženja w lĕće 1990. A nicjenož to. Hana- 
marja Hajnowa zbĕra tež pjenjezy za zwjazk, 
kiž so wo wojnske rowy stara. Elsa Myško- 
wa wobdźĕla so na bibliskim kruhu a zeń- 
dźenjach žonskeje słužby, wopytuje sta- 
rych a chorych ludźi w Rownom, chodźi 
dom wot domu při nadrćžnej zbĕrce diako- 
nije. A tamne čłonki? Petra Nakońcowa 
ma wumĕłsku žiłku a přisłuša kružkej wuši- 
warkow. Gertrud Hermašowa je aktiwna 
we wosadnej radźe. Zhromadnje z Wal- 
traud Cucholdowej spĕwa wona w cyr- 
kwinskim chorje. Wjele mćhło so hišće mje- 
nować. „Slepjanske kantorki su mobilniše, 
hibićiwiše hač nĕkotryžkuli młodši. Wone 
maja njesmĕrnje wjele elana", praji Sle- 
pjanski fararStefan Huth. „Wjele serbskim 
wosadnym mohli wone z přikładom być." 
Wosada, tak farar mĕni, trjeba tajkich kře- 
sćanow. Bjez Kantorkow by kulturne žiwje- 
nje było chudše. Tež na Njepilic dworje 
w Rownom, hdźež wone stajnje na wšĕch 
swjedźenjach sobu pomhaja - njech su to 
dworowy swjedźeń, kermuša abo swinjo- 
rĕzanje.

Tola Kantorki maja tež starosće, trjebaja 
nuznje nowych młćdšich čłonow. „To je 
jara ćežko", praji Hanamarja Hajnowa. 
„Smy hižo wjele ludźi narĕčeli, tola dotal 
njebĕ nichto zwolniwy." Lydija Nowakec 
nadźija so na spĕwarki w Slepjanskim fol- 
klornym ansamblu. Hač so ta abo tamna 
z nich Kantorkam přidruži? „To dyrbja wo- 
prawdźežonyztemperamentom a elanom 
być", mĕni Lydija Nowakec. „Zony, kiž su 
z wutrobu pćdla."

Andreas Kirschke

Wustupy Kantorkow
cyłkownje dotal znajmjeńša 450, lĕtsa 45, 
wosebite wjerški bĕchu:
-  serbske ewangelske cyrkwinske dny, dny 

serbskeje kultury, wjesne a domizniske 
swjedźenje, nazymske koncerty, festiwale;

-  1994 wustup w ewangelskej katedrali 
w Parisu;

-  1996 wustup k 6501ĕtnemu jubilejej 
Slepjanskeje cyrkwje a na domizniskim 
swjedženju pod temu „Kemšace drasty“;

-1996 wustup na swjedźenju „444 lĕt 
Bĕła Woda“;

-1997 wustup w lutherskej cyrkwi w 
Klĕtnom před skupinu z Texasa (po- 
tomnikami wupućowanych Serbow); 

-2005 wustup na cyrkwinskim dnju w 
Praze a na Dnju Saksow w Bĕłej Wodźe

Kantorki wot započatka 
1990 do dźensnišeho

Bertonowa, Hildegard (Slepo), 
wot lĕta 1990 podla 

Bjatkarjowa, Marja (Slepo), 
1990-1992, zemrĕła 

Cucholdowa, Waltraud (Slepo), 
wot lĕta 1993 podla 

Hažowa, Hanka (Slepo),
1990-2002, chorosće dla přestała 

Hajnowa, Hanam arja (Rowno), 
wot lĕta 1990 podla 

Henčelowa, M arja (Trjebin), 
wot lĕta 1990 podla 

Hermašowa, Gertrud (Rowno), 
wot lĕta 1990 podla 

Krygarjowa, Ema (Slepo),
1990-1995, přestała 

Myškowa, Elsa (Rowno), 
wot lĕta 1990 podla 

Nakoncowa, Hanka (Slepo),
1990-1995, staroby dla přestała 

Nakoncowa, M arja (Slepo),
1990-2000, staroby dla přestała 

Nakońcowa, Petra (Slepo), 
wot lĕta 1997 pćdla 

Nowakowa, Lenka (Rowno), 
wot lĕta 1990 podla 

Nowakec, Lydija (Rowno), 1990-1993, 
słužbnych přičin dla přestała 

Nowušowa, Edelgard (Rowno), 
1990-2000, přestała 

Steinkrausowa, Doris (Rowno), 
1992-2003, přestała 

Šadtowa, Em a (Rowno), 1990-1998, 
chorosće a staroby dla přestała 

Soltkowa, Marja (Slepo),
1990-2003, zemrĕła

Nĕtčiše kantorki 
Bertonowa, Hildegard, 2. kantorka 
Cucholdowa, Waltraud 
Hajnowa, Hanamarja, pokładnica 
Henčelowa, Marja 
Hermašowa, Gertrud 
Myškowa, Elsa
Nakońcowa, Petra, chronistka 
Nowakowa, Lenka, 1. kantorka

W jeso ła  na lada knježeše na njedawnym  jubilejnym  sw jedźenju  S lepjanskich kantor- 
kow, w otlĕw a: H ildegard Bertonow a, Lenka N o w ak o w a , Elsa M yškow a, H anam arja  
H ajnow a a Gertrud H erm ašow a. M jez mnohimi gratu lantam i bĕšta j tež S lep jansk i 
fa ra r  Stefan Huth a Serbski superintendent Jan Malink. Foto: M. Arlt

Z rozprawy Serbskeho ewangelsheho towarstwa na lĕto 2005
Přednjesena wotpředsydy Mĕrćina Wirtha na sobustawskej 

zhromadźiznje reformaciski dźeń w M alym  Wjelkowje

Serbske ewangelske towarstwo ma tuchwi- 
lu 46 čłonow. W  předsydstwje skutkuja 
sobu knjeni Lubina Exlerowa, farardr.Jens 
Buliš, Serbski superintendent Jan Malink, 
knjez Gunter Wjenk, knjez Mato Krygař, 
knjez Jurij Grofa a knjez Mĕrćin Wirth. 
Předsydstwo je so lĕtsa dwojce schadźo- 
wało. Dalše zeńdźenja mĕjachmy k přiho- 
towanju cyrkwinskeho dnja w Bukecach. 
Ktutym wuradźowanjam smy sej dalšich 
Bukečanskich wosadnych přeprosyli.

Lĕtsa mĕjachmy zaso rozprawu na fi- 
nančny zarjad zapodač. Finančny zarjad 
je našu rozprawu připoznała powšitkownu 
wužitnosć našeho towarstwa wobkrućił.

Towarstwo wobsedźi dale swoju stwu w 
Serbskim domje. Přewjedźemy tam wuradźo- 
wanja předsydstwa, a tež podłožki našeho 
towarstwa so tam chowaja. Samo na sebi 
bychmy dyrbjeli rumnosć hišće lĕpje wužiwać.

Dźĕlo w lĕće 2005
Lĕtuši cyrkwinski dźeń swjećachmy w Bu- 
kecach. Jako nas knjez Zoba na lońšim 
cyrkwinskim dnju w Cornym Chołmcu za 
lĕtsa do Bukec přeprosy, bĕchmy hladajo 
na wulku Bukečansku cyrkej trochu skepti- 
scy. Ale bĕ prawje, zo smy cyrkwinski dźeń 
lĕtsa w Bukecach swjećili. Dźakować chcu 
so wšitkim wosadnym, kotřiž so wo to po- 
starachu, zo smy so w Bukecach doma 
čuli. Dźakować mamy so tež wšitkim sobu- 
skutkowacym, kiž su koždy na swoje waš- 
nje k poradźenju našeho zeńdźenja přino- 
šowali.

Lĕtsa mĕjachmy tež zaso pućowanje 
za serbske swojby. Wone bĕ zapřijate do 
cyrkwinskeho dnja. Sobotniše zarjadowa- 
nja cyrkwinskeho dnja mĕjachu tehodla 
charakterswćjbneho swjedźenja. Pućowa- 
chmy z Wuježka do Bukec, zo bychmy so 
na swjedźenju wobdźĕlili, a nawječorzaso 
wroćo do Wuježka na swjedźeń na Dejkec 
statoku.

Knjez superintendent Malink je lĕtsa 
w lĕćnych prozdninach zaso nabožny 
tydźeń za dźĕći organizował, tutćn raz 
w Njechornju. Dźĕći přenocowachu na Wu- 
jancec statoku, zarjadowanja wotmĕwachu 
so w rumnosćach doma Mĕrćina Nowaka. 
Ze srĕdkow našeho towarstwa smy za wu- 
dawki nabožnehotydźenja 170 eurow dali.

Na přeprošenje knjeza Hanuša Hartela 
wjedźeše nas wulĕt Serbskeho busa spo- 
čatk septembra do Prahi. Mĕjachmytam 
dobru zhromadnosć z čĕskimi wosadnymi. 
To wobhladuju jako najrjeńše dožiwjenje 
tuteho wulĕta. Jeli bychmy sej na ekume- 
niski cyrkwinski dźeń do Prahi dojĕli, njeby 
drje tajki přećelski kontakt z čĕskej wosadu 
mćžny był.

Naše towarstwo wukonješe tež zaso pu- 
blikaciske dźĕło Koždy mĕsac je časopis 
Pomhaj Boh wušoł. Za to mamy so wose- 
bje našej redaktorce knjeni Trudli Malinko- 
wej dźakować. Wona by rady raz wobšĕr- 
nišu rozmołwu wo našim časopisu mĕła. 
Ja  sam słyšu přeco zaso wot čitarjow wulku 
chwalbu za dźĕło knjeni Malinkoweje.

Ochranowske hesła za lĕto 2006 su 
wušli. Knjez Hinc Sołta-Lauterbachski je 
hesła zaso wobstarał.

Nam předleži manuskript zešiwka za 
pozawnowe chory z notami serbskich lu- 
dowych spĕwow. Noty je zestajał kantor 
Michałskeje wosady, knjez Danny Schmidt. 
Zešiwk ma w Ludowym nakładnistwje Do- 
mowina wuńć.

Za lĕtuši nabožny tydźeń smy naš mały 
spĕwnikza dźĕćizlĕta 1998znowa wudali.

Prĕni nakład brošury .Porjad Božeje 
słužby* z lĕta 1997 bĕ rozebrany a tuž smy 
lĕtsa dalši nakład we wysokosći 300 ek- 
semplarow w Serbskej ćišćerni na Horn- 
čerskej w Budyšinje wućišćeć dali.

Lĕtsa smy dwaj projektaj za wobnowje- 
nje serbskich pomnikow přewodźeli. Spo- 
čatk oktobra poswjećichmy narowny ka- 
mjeń fararja Mateja Jokiša w Hbjelsku 
a dźensa chcemy spominać na misionara 
Jana Awgusta Mĕrćinka při jeho wobno- 
wjenym narownym kamjenju tu na Mało- 
wjelkowskim pohrjebnišću. Mjeztym zo je 
so narowny kamjeń Jokiša restawrował, je 
so narowny kamjeń Mĕrćinka nowy zhoto- 
wił. Štož tam dźensa widźimy, je potajkim 
kopija stareho kamjenja. Wobaj projektaj 
je Załožba za serbski lud financielnje pod- 
pĕrowała.

Wažne su nam tež zwiski z druhimi 
towarstwami. W  mĕrcu bĕchmy wobdźĕ- 
leni na swjatočnosći k 200. narodninam 
ludoweho basnika Pĕtra Młćnka w Hodźi- 
ju. Bĕše to zhromadne zarjadowanje z Ho- 
dźijskim domizniskim towarstwom. Ze za- 
stupjerjemi TCM njemĕjachmy lĕtsa žane 
zetkanje. Jako ekumena na bazy mćže so 
pak wustup chćra Meja na kemšach w 
Hbjelsku wobhladować. Nawodnica cho- 
ra Meja knjeni Haneltowa je tam wunošk 
beneficneho koncerta za restawraciju fa- 
rarja Jokišoweho narowneho kamjenja 
přepodała. Na cyrkwinskim dnju w Bu- 
kecach možachmy předsydu TCM knjeza 
fararja W ita Sćapana kaž tež předsydu 
Domowiny bratra Jana Nuka powitać.

Přehlad woftnancach
Darow za powšitkowne zamĕry našeho 
towarstwa smy hač dotal dostali 1 440 
eurow. Dćstachmy lĕtsa pomĕrnje wysoke 
dary, mjez druhim jonu 200 eurow a dalši

Předsyda SET Mĕrćin W irth při swojej roz- 
praw je  w  M ałym  W je lkow je Foto: Sprigade

dar wot swojby, kotraž je sobustaw našeho 
towarstwa, we wysokosći 1 000 eurow. Za 
wšitke dary so wutrobnje dźakujemy. Při- 
noškow našich sobustawow smy hač dotal 
dostali 254 eurow. Kolekta cyrkwinskeho 
dnja wunjese 2 020 eurow.

Wudawkow mĕjachmy hač dotal 2 886 
eurow. Su to wudawki za cyrkwinski dźeń, 
za nabožny tydźeń, za publikaciske přede- 
wzaća a dalše drobne wudawki.

W  fondsu za serbske pomniki mamy 
wokomiknje 1 350 eurow. Zteho maja so 
hišće wudawki za wobnowjenje pomnika 
J. A. Mĕrćinka wotličić.

Za Pomhaj Bćh smy hač do oktobra 
dary we wysokosći 773 eurow dćstali 
a abonentske pjenjezy we wysokosći 1 004 
eurow. Nimo teho podpĕrujetej wudawa- 
nje Pomhaj Boh Załožba za serbski lud 
a sakska krajna cyrkej. Wšitkim darićelam, 
abonentam a spĕchowarjam so wutrobnje 
dźakujemy.

Wuhlad na lĕto 2006
Na prĕnim mĕstnje steji cyrkwinski dźeń. 
Da-li Boh, budźe wćn 1. a 2. julija 2006 
w Hodźiju. Planowany je tež zaso wulĕt 
za serbske swćjby, a to we Wojerowskich 
kćnčinach. Da-li Boh, budźe tež zaso wulĕt 
ze Serbskim busom. Dale so planuje nabož- 
ny tydźeń wot 24. do 28. julija 2006. Na 
publicistiskim polu chcemy zaso Ochra- 
nowske hesła kažtež časopis Pomhaj Bćh 
wudawać. Ćišćeć budźe so zešiwk z nota- 
mi za pozawnowe chory. Za lĕto na refor- 
maciskim swjedźenju chcemy zaso zhro- 
madźiznu našeho towarstwa přewjesć. Ta- 
rankec swćjba by nas lubje do Budestec 
witała.

Na koncu swojeje rozprawy chcu so 
wšitkim dźakować, kotřiž su dźĕło našeho 
towarstwa podpĕrali.

Mĕrćin Wirth, předsyda

Zhromadźizna SET z počesćenjom misionara
Z Lutherowym kĕrlušom Jed 'n  twjerdy hrćd" 
zahoji so na reformaciskim dnju lĕtuša 
sobustawska zhromadiizna Serbskeho ewan- 
gelskehotowarstwa wžurli starownje w Ma- 
lym Wjelkowje. Předstejićer Małowjelkow- 
skeje bratrowskeje wosady Helmfried Klotke 
zhromadźenych w mjenje wosady powita. 
Wćn pokaza na serbske korjenje Małowjel- 
kowskeje wosady a na misionara Jana Aw- 
gusta Mĕrćinka, kotremuž bĕše tuton dźeń 
wosebje wĕnowany. Po krćtkim duchow- 
nym rozpominanju sup. Jana Malinka před- 
syda SET Mĕrćin Wirth zhromadźiznu wo- 
tewri. Mjez 41 přitomnymi mćžeše tež nĕko- 
trych hosći, mjez nimi přednošowarja Al- 
fonsa Frencla a předsydu Maćicy Serb- 
skeje dr. Mĕrćina Volkela, witać.

Po kofeju z wubĕrnym samopjećenym 
tykancom - wutrobny dźak za to knj. Klotke 
a knj. Scholze wot bratrowskeje wosady - 
poda Mĕrćin Wirth rozprawu wo dźĕle 
towarstwa w minjenym lĕće (hlej str. 8). 
Rewizoraj Manfred Freudenberg a Handrij 
Sembdnerzdźĕlištaj, zo njeje ničo wustajeć 
na towarstwowym zličbowanju. Wobaj so 
znowa jako rewizoraj wuzwolištaj.

Diskusija zabĕraše so spočatnje ze serb- 
skimi pomnikami. Ludwig Sachsa z Radwo- 
rja bĕ zhromadźiznje dał posrĕdkować namjet, 
klĕtu w jubilejnym lĕće Hodźija tam po- 
stajić pomnikzafararja Imiša. Handrij Wirth 
mĕnješe, zo mćhł so tajki pomnik radšo 
stajić w Budyšinje před nowym Domom 
Imiša. Jeli so pomnik w Hodźiju staji, mohł 
won nimo Imišej tež dalšim wuznamnym 
wosobinam Hodźija wĕnowany być, da dr. 
Gerhard Herrmann wobmyslić. Tež Man- 
fred Laduš namjetowaše tajku centralnu 
taflu z wjacorymi mjenami. Dr. Mĕrćin Vol- 
kel pokaza na aktualne předewzaća Maći- 
cy Serbskeje nastupajo serbske pomniki. 
Jan Malink rozprawješe wo tym, zo ma 
wot lĕtušeje nazymy praktikanta při Serb- 
skej superintendenturje, teologu Jorga Brie- 
sovskeho z Budyšina, kotryž dźĕła na no- 
wych serbskich spĕwarskich a připćdla tež

serbsce wuknje. Dale sup. Malink wozjewi, 
zo budźe nabožny tydźeń za serbske dźĕći 
klĕtu we Wukrančicach. Hanka Taranko- 
wa dopomni na klĕtuše 300. posmjertniny 
Michała Frencela. Składnostnje tuteho ju- 
bileja přeprosy přichodnu zhromadźiznu 
SET do Budestec. Rady by tež widźała, hdy 
by so w Budestecach drćha po M. Frencelu 
pomjenowała. Sup. Malink chce so posta- 
rać wo wopomnjenske zarjadowanje w nĕm- 
skej rĕči za Budestečansku wosadu. Dokal 
Serbski bus klĕtu pojĕdźe, njeje hišće jasne, 
snadź do Drježdźan na wobhladanje no- 
wonatwarjeneje cyrkwje Našeje knjenje. 
Na naprašowanje Kurta Latki předstaji 
sup. Malink wotbĕh wopyta biskopa Bohla 
pola Serbow 26. nowembra. Marko Groj- 
lich pokaza na tuchwilnu akciju MDR, kiž 
chce zwĕsćić najsławnišeho Serba, a na- 
mołwješe zhromadźenych, sobu přiwjeze- 
ne lisćiny wupjelnić.

Přednošk wo misionaru
Wuwzaćnje so lĕtuša zhromadźizna z před- 
noškom zwjaza. Bĕchmy wšak so w Małym 
Wjelkowje zhromadźili, zo bychmy poče- 
sćili drje najznaćišeho misionara serbske- 
ho luda: Jana Awgusta Mĕrćinka, naro- 
dźeneho 1817 w Hrodźišću a zemrĕteho 
1875 na wumĕnku w Małym Wjelkowje. Po 
nim je w Kanadźe jĕzor pomjenowany 
„Miertsching Lake" - je drje to jćnkrćtne 
w našich stawiznach, zo so Serb na tajke 
wašnje počesći. Mjezynarodnu sławu zdo- 
by sej Mĕrćink nicjako misionar, alejako 
wobdźĕlnik na jendźelskej pytanskej ekspe- 
diciji za sirom Johnom Franklinom. Alfons 
Frencl, kiž wšak je so w zašłym połdra 
lĕtdźesatku na serbskich slĕdach do wjele 
kutowswĕta podał, wĕdźeše připosłucha- 
rjam jeho jĕzbu po Lodowym morju na 
žiwe wašnje zbližić. Z nĕtčišimi a historiski- 
mi fotami, z kartami a citatami z Mĕrćinko- 
weho dźenika wćn zwažliwu ekspediciju 
nazornje předstaji: rjanosć krajiny wĕčne-

Alfons Frencl p řednošow aše  w o  misiona- 
ru Mĕrćinku. Foće: E. Sprigade

ho loda, zetkanja z domorodnymi, smjert- 
ne strachi a bjezwuhladne situacije a napo- 
sledk tola hišće njewočakowane wucho- 
wanje a zbožowny nawrćt do domizny. Na 
kćncu pokaza přednošowar na cyły rjad 
dalšich serbskich muži a žonow, kiž w mi- 
sionskej słužbje Ochranowskeje wosady 
w dalokim sewjeru skutkowachu. Po spo- 
minanju na pohrjebnišću wospjetowaše 
Alfons Frencl za Małowjelkowskich wosa- 
dnych swćj přednošk w nĕmskej rĕči.

Na Božej roli
Prjedy hač so čmičkaše, chwatachmy na 
kĕrchow Ochranowskeje wosady, hdźež 
hižo nĕkotři Małowjelkowscy wosadni při 
wobnowjenym rowje J. A. Mĕrćinka čaka- 
chu. Krćtke wopominanje wuhotowaštaj 
Małowjelkowska fararka Christine Welschen 
w nĕmskej a sup. Malink w serbskej rĕči. 
Zhromadnje zaspĕwachmy kćždy w swojej 
maćeršćinje misionski kĕrluš „Ach, wotuć, 
ducho swĕdkow prĕnich" a pomodlichmy 
so Wćtčenaš. Mĕrćin Wirth połoži w mje- 
nje SET kwĕćel w serbskich barbach na 
row Mĕrćinka. Helmfried Klotke rozprawje- 
še wo zmĕnach, kiž bĕchu so z tutym ro- 
wom w zašłosći stali. Před wjac hač lĕtdźe- 
satkomaj bĕ so pohrjebne polo, na kotrymž 
je Mĕrćink pochowany, za nowe chowa- 
nja přihotowało. Wšĕ narowne kamjenje 
so tehdy wotrumowachu, na zbožo pak 
njewotstronichu, ale so na susodnym polu 
wotkładźechu. Tam tež Mĕrćinkowy mjez- 
tym 130 lĕt stary pĕskowcowy kamjeń leže- 
še, naposledk w tajkim stawje, zo bĕ pismo 
lĕdma hišće spćznać. W  nadawku SET je 
nĕtko Budyski kamjenjećesar Uwe Konjen 
duplikat kamjenja zhotowił. Małowjelkow- 
scy wosadni so wo to postarachu, zo so 
Mĕrćinkowy a susodne narowne kamjenje 
zaso na jich prĕnjotne mĕstno, na

wotpowĕdne rowy, wrććichu. Dźakowa- 
no tutym prćcowanjam budźe tež w při- 
chodźe mćžno wopytać row sławneho 
serbskeho misionara. T.M.

Spom inanje při wobnow jenym  row je Jana A w gusta  M ĕrćinka na pohrjebnišću bratrow - 
skeje wosady, na lĕw o  M ałow je ikow ska fa ra rk a  Chr. W elschen a sup. Jan Malink

Krajna synoda
Wot 21. do 24. oktobra 2005 wotmĕ so 
lĕtuša nazymska krajna synoda Sakskeje 
w Drježdźanach.

Hižo štwćrtk wječor přeprosy nas rektor 
cyrkwinskeje hudźbneje šule prof. dr. dr. 
Brodel na wopyt tuteho wažneho kubłani- 
šća. Wobhladachmy sej ležownosć ze šty- 
rjomi twarjenjemi a zhonichmy wo wuku- 
błanskich wumĕnjenjach. Nuznje wobno- 
wić dyrbi so jenož hišće poslednja wila při 
łukach Łobja. Hospodarski plan předwidźi 
za 2006 jedyn milion eurow. Synoda žada 
sebi pak najprjedy koncept za dalše wuwi- 
će šule. W  nowej awli dožiwichmy zwučo- 
wanje studentskeho chćra moderneje po- 
pularneje hudźby a při jednych z wćsom 
zwučowanskich pišćelow přihladowach- 
my chwilu wukubłanju studenta. Tuta wy- 
soka šula je so po wćjnje załožiła a je 
mjeztym připćznata kubłarnja přerĕznje 
55 kantorow (A-, B- a C-kantorow) wob 
lĕto, kiž přińdu zdźĕla tež z druhich kraj- 
nych cyrkwjow. Wosebje wažne je dobre 
hudźbne kubłanje za wosadne potrjeby.

Pjatk po zahajenskej nutrnosći bĕ na 
zwučene wašnje zaso wubĕrkowe dźĕło. 
Krajnocyrkwinski zarjad zmožni nam wje- 
čor wopyt w znowa natwarjenej cyrkwi 
Našeje knjenje. Dźakowni připosłuchach- 
my zajimawym wuwjedźenjam knjeni dr. 
Anje Hase k nowonatwarej a fararja Chri- 
stopha Stolte k wotmyslenemu duchow- 
nemu dźĕłu w tutej swĕtoznatej cyrkwi. 
Organist Samuel Kummer zwjeseli nas 
z wubĕrnym pišćelowym koncertom.

Sobotu słyšachmy rozprawu biskopa 
Jochena Bohla. Won zwĕsći, zo zajim ludźi 
na nabožnych prašenjach pomału zaso 
přibĕra. To je nowe we wjace hač 200lĕt- 
nym procowanju, nabožinu pod hesłom 
wĕdomosće a swobody čłowjeka do po- 
zadka stłočić a ju w 20. lĕtstotku z pomocu 
ideologije wusmĕšować a samo wutupić. 
Tute nowe wuwiće je šansa za cyrkej a 
z tym za Bože słowo. Na třoch polach po- 
kaza biskop na wažne nadawki: 1. K biowĕ- 
domosći ma cyrkej etiske wobmyslenja 
zwuraznić, tež k diskusiji wo swobodnej 
abo njeswobodnej woli čłowjeka može teo- 
logija mnoho přinošować. 2. W  politiskim 
a towaršnostnym wobłuku słyši biskop hu- 
sto žadanje, zo dyrbi cyrkej čłowjekam 
prajić, kak maja žiwi być. 3. Na cyrkwin- 
skim polu přibĕra nadawk duchowneho 
zastaranja wosadow. Ale tež njedobre zja- 
wy našeho časa dyrbimy strćzbje widźeć. 
Biskop skonči ze słowom: Boh pak njeje 
nam dał duch bojazliwosće, ale wjele bole 
duch sylnosće, lubosće a rozwažnosće.

Rozprawa cyrkwinskeho wjednistwa 
bĕ tonkrćć skerje jadriwa namołwa po 
znatym słowje Luthera: .Křesćan je swobo- 
dny knjez nad wšĕmi wĕcami a nikomu 
poddany. Křesćan je słužowny wotročk 
wšĕch wĕcow a koždemu poddany." Swo-

boda a zamołwitosć słušatej hromadźe, 
matej naše žiwjenje woznamjenić a nas 
pohonjować, zo wotewrjeni Chrystusa wu- 
znawamy. Što to rĕka, je cyrkwinske wjed- 
nistwo w pjeć dypkach pomjenowało: zmu- 
žiće mandźelstwo z Božej pomocu wjesć, 
zmužiće so wo dźĕći starać, zmužiće za 
našu cyrkej wustupować, zmužiće dźĕłać 
a so za druhich zasadźować a skćnčnje 
zmužiće politiku sobu wuwiwać.

Hospodarski plan za lĕto 2006 je 
z 149 mio. eurow jenož snadnje wyši hač 
za lĕto 2005. Skrotšenja dyrbja težtćnkrćć 
wšelake słužby a skutki znjesć. Přeco hišće 
přińdźe nĕkak 30 %  dochodow wot EKD. 
Twarske wudawki wjetšeho razu stej hižo 
naspomnjene wobnowjenje wile hudźb- 
neje šule a přetwar w Domje cyrkwje we 
wysokosći 705 000 eurow. Ja  sym so přeći- 
wo zatwarjenju wariabelneje sćĕny za 
175 000 eurow za zawodźĕće wulkeje na- 
sćĕnoweje molby wuprajił.

Słyšachmy rozprawu wustawoweho 
wubĕrka. Předležeše nam naćisk noweje 
wustawy w tej formje, zo steještej nĕtčiši 
a nowy tekst porno sebi. Zamĕr je, wusta- 
wu zmĕnić wot konsistorskich bćle na 
synodalno-episkopalne struktury, a to na 
runinje wosady, eforije a krajneje cyrkwje. 
Wot časa poslednjeje zmĕny wustawy 
w lĕće 1950 je so w cyrkwinskim žiwjenju 
mnoho zmĕniło a wočakujemy w přicho- 
dźe dalše zmĕny. Cyrkej budźe z wobno- 
wjenej wustawu lĕpje na přichodne lĕtdźe- 
satki přihotowana. W ot Serbskeho wo- 
sadneho zwjazka na krajnu synodu 
zapodata prostwa, zapisać do wustawy 
spĕchowanje wosebitych cyrkwinskich 
naležnosćow Serbow, njeje so přiwzała. 
W ustawowy wubĕrk w diskusiji zwura- 
zni, zo su Serbja tež w nowej wustawje 
zakćtwjeni přez to, zo zmĕja dale kaž 
dotal swojeho zastupjerja w synodźe - 
jeli nic přez wćlbu, da so wćn powoła. 
Cyłkownje bĕ wotpohlad, hladajo tež na 
zajimy druhich, wustawu jenož mało zmĕ- 
nić. Synoda wobzamkny, zo ma krajno- 
cyrkwinski zarjad hač do nazymy 2006 
předpołožić naćisk zakonja za zmĕnu wu- 
stawy. Tak ma synoda hišće chwile, zmĕnu 
najpozdźišo hač do kćnca legislaturneje 
periody w lĕće 2007 wobzamknyć.

Rozprawa krajnocyrkwinskeho zarja- 
da wopřija 87 stronow a je po jednotli- 
wych decernatach zrjadowana. Dćstach- 
my wyše teho hišće statistisku rozprawu 
wo pomĕrach w lĕće 2003. Bohate cyr- 
kwinske žiwjenje mamy w našej krajnej 
cyrkwi! Bĕ tež při tutej rozprawje skład- 
nosć, so kjednotliwym dypkam naprašo- 
wać abo wuprajić. Hdyž tež wot lĕta 1990 
ličba wosadnych - na cyłkowne wobydler- 
stwo poćahowane - wot 33 $> na 22 % 
spadny, je ličba wĕrowanjowa kemšerjow 
nĕkak samsna wostała. Zrudźace je, zo so

Biskop Jochen Bohl při swojej rozpraw je  
na nazym skej synodźe Foto: M. Oelke

jenož hišće tři bĕrtlki wšĕch wosadnych 
křesćansce pochowaja.

Njedźelu swjećachmy w Domje cyrkwje 
zhromadnje z nowomĕšćanskej wosadu 
kemše.

Po kemšach a wobjedźe rozprawješe 
prĕni raz nowy direktor Misionskeho skut- 
ka w Lipsku, farar Michael Hanfstangel, 
wo misionskim dźĕle. Won so nas wopra- 
ša, kak bychmy cyrkwi zdalenym rozkładli, 
što misionstwo woznamjenja. Jako wot- 
mołwu namjetowaše tři sady: Misionstwo 
rĕka so Bohu dowĕrjeć. Misionstwo rĕka, 
so z cuzymi zetkawać. Misionstwo rĕka, so 
zhromadnje za sprawnosć zasadźować. 
Dawno njeje wjace misionstwo jenož dźĕło 
w dalokim swĕće, ale tež w našim kraju.

Wšelake zakonje so wobjednawachu 
a diskusije wo wšelakich rozprawach so 
dale wjedźechu. Tež zličbowanje za lĕto 
2004 so schwali. Na jednej stronje bĕ 
lutowanje spćznać, na druhej stronje su so 
dochody přez cyrkwinski pjenjez wo 7 % 
na 14,1 mio. eurow zwyšili. To je najlĕpši 
rezultat w cyłej Nĕmskej. Tež wunošk kolek- 
tow so wo 1,5 % na 2,1 mio. eurow stop- 
njowaše. Nimo teho podpĕrachu wosadni 
z dalšimi pjenježnymi darami wšelake pro- 
jekty we wosadźe a diakoniji. Za wšitku 
pomoc so synoda wutrobnje dźakuje.

Pćndźelu so po druhim čitanju zakonje 
schwalichu a wšelake namjety z wubĕrkow 
wobjednachu a wothłosowachu.

Přichodna synoda wotmĕje so, da-li Boh, 
wot 31. mĕrca do 3. apryla 2006.

Handrij Wirth

Spominanje na dr. BjedrichaAdolfaKlina kjeho 150. posmjertninam
Čehodla so dźensa hišće potomnicy łuži- 
skeje Klinec swćjby dopominaja na row 
swojich prjedownikow na Budyskim Tu- 
chorskim pohrjebnišću? K temu mćžu sćĕ- 
howace podać:

W  tutym wulkim rownišću Klinec swćjby 
je mjez druhim pochowany mĕšćanski ra- 
dźićel dr. Bjedrich Adolf Klin (1792-1855). 
Jedyn zjeho potomnikowje předewzaćel 
Paul-Richard Klien, kotryž je so 1914 
w Drježdźanach narodźił, 1934 do USA 
wupućował a wot lĕta 1948 žiwy w Rio de 
Janeiro w Brazilskej. Tutćn knjez Klien 
w Rio de Janeiro nochcyše swćjbny row 
w Budyšinje, w kotrymžjetežjeho dźĕd Ewald 
Klien pochowany, spadnyć dać. Tehodla 
wuda w lĕtach po přewrćće 1989 wjele

Prjedownicy dr. Bjedricha 
Adolfa Klina

1. Jurij Klin (* wokoło 1625)
rjemjeslnik a ratar w Brĕzynce 
pola Delnjeje Horki

2. Jan  Klin (1652-1724)
farar w Sprjejcach a Wojerecach

3. Jurij Bohuchwał Klin (1689-1745) 
farar w Klĕtnom

4. Jan Bohuchwał Klin (1725-1785) 
farar w Cunnersdorfje

5. Bjedrich Nathanael Klin 
(1757-1822)
farar w Barće

6. dr. Bjedrich Adolf Klin 
(1 7 9 2 -1 8 5 5 )
jurist w Budyšinje, mĕšćanski ra- 
dźićel, policajski direktor, sejmski 
zaposłanc, sobuzałožer a prĕni 
předsyda Maćicy Serbskeje

Kermuša w Rakecach
Kaž hižo w poslednich lĕtach wotmĕchu 
so tež lĕtuše kermušne kemše 6. nowembra 
dwurĕćnje. Ekumeniski chora pozawnisća 
wobrubichu Božu słužbu. Jako hosć prĕ- 
dowaše zaso farar dr. Buliš.

Skedźbnjejo na znowaposwjećenje cyrk- 
wje Našeje knjenje w Drježdźanach do- 
pomni prĕdar na to, zo před wjace hač 
200 lĕtami tež wulka ličba łužiskich wosa- 
dow z wulkimi woporami a pod ćežkimi 
wumĕnjenjemi rjane Bože domy, w ko- 
trychž so dźensa hišće drohoćinki chowa- 
ja, dotwari. Před połsta lĕtami postara so 
Rakečanska wosada wo nutřkowne wob- 
nowjenje Božeho domu. Přeco zaso wjeseli- 
my so nad jeho swĕtłosću a pisanosću. 
Najwažniše wšak je - ktemu nas prĕdar 
namołwi -, zo ma Boži dom swĕrnu a žiwu 
wosadu.

Kermušne kemše, na kotrychž wosada 
tež na w lĕće 2004 křćenych spominaše, 
bĕchu dostojne kemše.

M arja  Herrm annowa

pjenjez za nuznje trĕbne wobnowjenske 
dźĕła. Swćjbne rownišćo w Budyšinje je za 
wupućowarja, kotryž bohužel hižo do swo- 
jeho naroda nana zhubi, kruch domizny.

To płaći tež za dalšich přisłušnikow šĕro- 
ko rozhałžkowaneje Klinec swćjby. Jako 
zhromadneho předchadnika maja prapra- 
dźĕda dr. Bjedricha Adolfa Klina. To bĕ 
z Brĕzynki pola Delnjeje Hćrki pochadźacy 
farar Jan Klin (1652-1724). Wo nim rĕka 
wchronice: Johann Klien, geboren 1652 
in Briesing bei Nieder-Gurk, eine Meile von 
Bautzen, studiertezu Bautzen, Leipzig und 
Halle. 1680 Pastorin Spreewitz und 1694 
Subdiakonus zu Hoyerswerda. Er ist ein ge- 
lehrter, eifriger und evangelischer Mann ge- 
wesen." Wo tutym fararju bych mohł hišće 
wjele rozprawjeć. Wažne so mi zda, zo płaće- 
še jeho nan jako wustojny rjemjeslnik a ratar. 
Tehoda dyrbješe tež dawki płaćić, kaž je 
zhonić z dawkoweje lisćiny Šwedow.

Potomnicy fararja Jana Klina bĕchu na- 
hladni ludźo, kiž skutkowachu jako du- 
chowni, jurisća, zastojnicy, překupcy a ra- 
dni knježa w Malešecach, Klĕtnom, Barće, 
Budyšinku, Wjelećinje, Wojerecach, Dip- 
poldiswaldźe a Budyšinje. Dalši potomnicy 
bĕchu zwonka Łužicy žiwi w Nossenje, No- 
wym Mĕsće pola Stołpina, Drježdźanach, 
Lipsku a Berlinje. (W  Hohenems, w awstri- 
skim Vorarlbergu, namaka so tež swojbne 
mjeno „Klien". Po wšĕm zdaću pak to njejsu 
žani přiwuzni łužiskich Klinec.) Nuzy wćj- 
now, chorosćow (mćr!) a hłoda mĕjachu 
naši prjedownicy w minjenych 350 lĕtach 
přetrać.

„Hdźe namaka duša swćj statok a dom?", 
tak prašeše so nĕhdy kĕrlušer. Čłowjek mć- 
že čas žiwjenja na samsnym mĕstnje doma 
być, domizna pak je wjele wjac hač jenož

to. Za nas dźensnišich, kiž smy zdźĕla wu- 
korjenjeni, je wĕdomje wo našim pochadźe 
kaž zepĕra abo kćtwica w chwatku našeho 
spĕšnje so minjaceho žiwjenskeho časa.

fa ra rn . w. Dietrich Klien, 
Frechen pola Kolna

Při w osobnym  row je Klinec swńjby na Bu- 
dyskim Tuchorju spom inaše 4. now em bra  
M a ć ic a  S e rb s k a  na 150. posm jertn iny  
dr. Bjedricha A dolfa  Klina. Foto: T.M.

SKAZANKA h
Z tym skazam abonement časopisa Pomhaj Boh. I®

mjeno, předmjeno

droha PLZ, mĕsto/wjes

darum a podpismo

□  Přepokazam lĕtnje abonementski pjenjez we wysokosći 8 eurow na konto 1 000 083 167 
Serbskeho ewangelskeho towarstwa při Wokrjesnej nalutowarni Budyšin (BLZ 855 500 00).

□  Dam Serbskemu ewangelskemu towarstwu połnomoc, lĕtnje........eurow wot mojeho
konta wotknihować, doniž njeznapřećiwju.

mĕjićel/ka konta čisło konta

BLZ mjeno banki

datum a podpismo

Swoju skazanku posćelće prošu na:
Serbske ewangelske towarstwo z. t., Priwatny puć 21, 02625 Budyšin

Powĕsće

Lĕtsa wobnowili su rjany z d rjew a rĕzba- 
rjeny pućnik p řed  ew a n g e lsk e j cyrkw ju  
w  Šĕrachow je . W osobny  knjez, kiž so  tu 
wuchodźuje, předstaja Serba Jozefa Lajde- 
ra, kiž skutkow aše do  Prĕnjeje sw ĕtow eje  
wojny nimale tři lĕtdźesatki jako  sudniski 
rada  w  Šĕrachow je. Foto: T.M.

Budyšin. Přewodźeni wot Lubijskeho super- 
intendenta Rudolfa wopytachu 1. nowembra 
biskop lutherskeje cyrkwje North Eastern Penn- 
sylvania Synod David R. Strobel, jeho man- 
dźelska a nĕhdyši uniwersitny profesor a nĕtči- 
šifarardr. Manfred Bahmann z Pennsylvanije 
w USA Michałsku cyrkej, zo bychu wot sup. 
Jana Malinka nĕšto zhonili wo nĕhdyšim a nĕt- 
čišim žiwjenju Serbow. Dnjej před tym bĕchu 
so wysocy ameriscy hosćo wobdźĕlili na po- 
swjećenju cyrkwje Našeje knjenje w Drježdźa- 
nach. Po swjatočnosćach w sakskej stolicy pře- 
bywachu hišće nĕšto dnjow w Lubijsko-Zitawskej 
eforiji, z kotrejž wudźeržuje pennsylvaniska cyrkej 
hižo wjacore lĕta partnerske styki.

Zdźĕr/Radwor. Po njedawnej njejapkej smjerći 
Zdźĕrjanskeho fararja Pawoła Kmjeća je Drjež- 
dźansko-Mišnjanski biskop Joachim Reinelt 
wukazał, zo so Zdźĕr z lĕtušim 1. nowembrom 
jako samostatna wosada rozpušći a so Radwo- 
rjej přirjaduje. Z tym přisłuša Radworskej wo- 
sadźe nĕtko wjac hač 70 wsow z cyłkownje 
nĕhdźe 2 000 wosadnymi.

Bukecy. Z małej swjatočnosću so 2. nowem- 
bra oficialnje załoži WITAJ-skupina w Bukečan-

skej pĕstowarni. Skupina wobsteji poprawom 
hižo wot konca awgusta. Jej přisłuša 12 dźĕći, 
wo kotrež so ze Zdźĕrje pochadźaca serbska 
kubłarka Weronika Nowotnowa stara.

Budyšin. Hladarnja za starych na Ericha Pfaf- 
fowej woswjeći 4. nowembra swoje pjećlĕtne 
wobstaće. Składnostnje jubileja spožči so do- 
mej mjeno sławneho kĕrlušerja Paula Gerhardta. 
Swjedźenske kemše mĕješe sup. Reinhard Pappai, 
dujerjo Michałskeje wosady kemše wobrubichu.

Berlin. Na prezidialnej zhromadźiznje wuzwo- 
li so 5. nowembra Reinhard Hoppner, nĕhdyši 
ministerski prezident Saksko-Anhaltskeje (1998 
do 2002), za noweho prezidenta Nĕmskeho 
ewangelskeho cyrkwinskeho dnja. 56lĕtny je 
po powołanju promowowany matematikar 
a přisłuša hižo wot lĕta 1971 cyrkwinskemu 
wjednistwu w sakskej cyrkwinskej prowincy. 
Won budźe nawjedować přihoty na přichodny 
ewangelski cyrkwinski dźeń, kiž wotmĕje so 
wjuniju 2007 w Kolnje.

W oslink. Składnostnje 200lĕtneho jubileja 
cyrkwje we Woslinku, kotraž bu na reformaci- 
skim dnju 1805 poswjećena, bĕ sej wosada 
přeprosyła Serbskeho superintendenta Jana 
Malinka, zo by předstajił serbske stawizny wo- 
sady. Před nĕhdźe 50 wosadnymi a nĕkotrymi 
serbskimi zajimcami ze susodnych katolskich 
wsow přednošowaše won 10. nowembra wo 
wuznamnych Serbach Woslinka a wo jich serb- 
skim skutkowanju we wosadźe a zwonka njeje. 
K jubilejej wuda wosada wosebitu brošuru wo 
stawiznach Božeho domu pod titulom „Kirche 
Ofilina 1805-2005. Eine Chronik in Wort und 
Bild".

Budyšin. Wot 22. do 27. nowembra přebywa- 
še sakski krajny biskop Jochen Bohl na wizita- 
ciji w Budyskim cyrkwinskim wobwodźe. Do 
jeho wobšĕrneho programa słušeše na předpo- 
slednim dnju wizitacije tež wopyt pola Serbow. 
Biskop wobdźĕli so na zhromadźiznje Serbske- 
ho wosadneho zwjazka a poda so potom hro- 
madźe ze Serbami na wobjed do hosćenca „Wjel- 
bik". Wobšĕrnišo rozprawjamy wo wopyće bi- 
skopa w přichodnym čisle.

Dary
W  oktobru je so dariło za Pomhaj Boh 40 
eurow, dwojce 30 eurow a 10 eurow. Boh 
žohnuj dary a darićelow.

Spominamy
Před 60 lĕtami, 17.12.1945, zemrĕ w Hohn- 
steinje wSakskej Šwicy farar Awgust M ikela. 
Narodźił bĕ so won 1870 do pobožneje bur- 
skeje swojby w Kumšicach. Won wopyta gym- 
nazij w Budyšinje a studowaše teologiju 
w Erlangenje a Lipsku. Z duchownym bĕ naj- 
prjedy pjeć lĕt we Łupoji, potom krotki čas 
w Ketlicach a skončnje wot lĕta 1904 do 1937 
w Malešecach. 1937 poda so na wumĕnk 
a přesydli so z mandźelskej do Drježdźan. Tam

dosćahnyjeju hrozbny dźeń 13.februara 1945. 
Mandźelska zahiny a cyłe wobsydstwo so spali. 
Farar Mikela namaka wuchow pola přichod- 
neje dźowki w Hohnsteinje, hdźež bĕ jenož 
hišće dźesać mĕsacow žiwy. Won bu w Hohn- 
steinje pochowany, jeho rowje mjeztym dawno 
zrunany. Farar Mikela bĕ wjac hač tři lĕtdźe- 
satki, wot 1903 hač do 1937, redaktor časopi- 
sa Missionski Posoł resp. Nowy Missionski 
Posoł. Won spisa knižku za serbsku paćersku 
wučbu a wuda sobu knihu k 400lĕtnemu jubile- 
jej reformacije. Na wumĕnku w Drježdźanach 
dźĕłaše hromadźe z dalšimaj fararjomaj-wu- 
mĕnkarjomaj, Matejom Handrikom ze Slepeho 
a Wylemom Tyšerjom z Budyšina, na nowo- 
wudaću serbskeho Noweho zakonja.

Přeprošujemy
04.12. 2. njedźela w adwenće
12.00 nutrnosć w serbskim rozhłosu 

(sup. M alink)
14.00 kemše w Budyšinje w Michałskej

z kemšemi za dźĕći (sup. Malink), 
po tym adwentnička na farje

17.12. sobota
15.00 ekumeniske wosadne popołdnje

w Drježdźanach w cyrkwi swj. Jozefa 
(kapłan Nawka)

18.12. 4. njedźela w adwenće
09.30 kemše z Božim wotkazanjom 

w Rakecach (sup. Malink)
12.00 nutrnosć w serbskim rozhłosu 

(farar dr. Buliš)

26.12. 2. dźeń hod
10.00 kemše z Boźim wotkazanjom 

w Budyšinje w Michałskej 
(sup. M alink)

12.00 nutrnosć w serbskim rozhłosu 
(sup. M alink)

08.01. njedźela
10.00 kemše z Božim wotkazanjom

w Budyšinje w Michałskej z kemše- 
mi za dźĕći (sup. M alink)

12.00 nutrnosć w serbskim rozhłosu 
(sup. M alink)

